
Situaziun generala: In flaivel di-
sturbi è s’extendì da la Mar dal
nord enfin il Balcan. Uss crescha
puspè la zona da pressiun auta
enfin las Alps da l’ost.
Oz: En il nord da las Alps esi
tschajera auta che tan-
scha da 1000 enfin
1500 meters sur
mar. La tschajera sa
schlucca per ordi-
nari suentermezdi.
Uschiglio esi sulegliv. En l’Engia-
dina ed en il sid da las Alps fai
bell’aura. En ils culms tira in
vent moderà dal nordvest.
Prognosa: En l’entira Svizra esi
sulegliv danor en la Svizra bassa
nua ch’igl è da quintar cun tscha-
jera auta.

■ L’AURA DAD OZ

Damaun e puschmaun bell’aura e miaivel en ils culms

(lq) L’Uniun da producents da
bio da la Svizra orientala (VOB)
vul s’organisar pli ferm. Ils
commembers che eran enfin
ussa engaschads da maniera
onuraivla duajan vegnir pajads en
l’avegnir. Sco quai ch’igl è vegnì
comunitgà ier, propona la supra-
stanza dal VOB per mauns da la
la radunanza generala dals 11 da
fevrer  in preventiv da 50 000
francs. L’agricultura da bio sa

chatti en in ferm midament, ha
quai gì num. Ina suprastanza gra-
tuita na possia betg pli superar las
lavurs pervegnidas. Per pudair
mantegnair ils interess da las pu-
ras e dals purs da bio, duajan res-
sorts cun clars carnets da duairs
vegnir stgaffids e las lavurs duajan
vegnir pajadas per ura. Dasperas
saja vegnì discutà davart ina alter-
nativa en furma d’ina plazza par-
ziala per manar la gestiun.

Purs da bio da la Svizra orientala
vulan s’organisar meglier

Novs secturs agriculs pretendan era novas structuras. KEYSTONE

Guido Zäch.
El è dal reminent vegnì di-

stinguì l’atun passà cun il docto-
rat d’honur da la universitad da
Friburg. Vers la Rumantschia ha
el adina demussà blera simpatia
dapi ch’el è stà a sias uras en-
gaschà sco medi al Center medi-

cinal a Glion (oz Hotel Eden).
Perquai hai duvrà mo in pitschen
stimul per realisar era la ediziun
rumantscha da la revista «Para-
plegia» Quella cumpara mintga
trais mais en 25 000 exemplars.
Quai è in aut dumber per nossas
relaziuns. La translaziun procura
mintgamai la Lia rumantscha.

Revista era el quart 
lungatg naziunal

La «Paraplegia» vign edida en tut
ils quater linguatgs naziunals en
total in milliun exemplars. Ella sa
presenta graficamain fitg bain ed
è – dal cuntegn ennà – zunt inte-
ressanta. En il center stat mintga-
mai la descripziun da la trista sort
dad in paraplegicher sco conse-

quenza dad in tragic accident e
che vegn tractà en il Center da
paraplegia a Nottwil. Quel è
vegnì construì ed engrondì da dr.
Zäch cun grondas fadias. La Fun-
daziun sezza sa gida – be grazia ad
il ferm sustegn da ses commem-
bers – generusamain era cun ils
pertuccads e lur famiglias.

Ussa èn las quater ediziuns da
1997 era cumparidas en furma
da cudesch. Sco quai che Zäch
scriva, es el fitg satisfatg da quella
realisaziun. Quella haja chattà in
resun zunt positiv. Il sulet è ch’el
quinta vinavant cun il sustegn
era da Rumantschs e Ruman-
tschas per ses center da paraple-
gia ed ils pertuccads dad in dir
destin.

Notker Ledergerber da Tavau ha sunau ier la tiba a Nagano 
KEYSTONE

DAD ENRICO KOPATZ

Computers n’emblidan
betg. Quai ha gì da 

badair in contemporan 
en maniera dolurusa. Il 
filatelist aveva abunà tar
l’administraziun da marcas
postalas da las Naziuns
unidas las ediziuns novas
da marcas. Per simplifi-
tgar la correspundenza 
cun las Naziuns unidas 
ha el fatg in pajament a
quint. Ils custs per la fur-
niziun da las marcas novas
vegnivan tratgs giu auto-
maticamain – grazia al
computer.

Ma sco che igl è adina
tar simils automatis-

sems, in bel di il conto è
crudà en il minus. Per 
0.03 francs. Il computer 
da las Naziuns unidas ha
accumplì fix ses dovair, 
tramettand ina admoni-
ziun da 3 raps a noss fila-
telist – er las Naziuns
unidas èn numnadamain
dependentas da mintga
rap. La marca da 90 raps
che las Naziuns unidas
avevan cullà sin la brev

d’admoniziun ha il fila-
telist immediatamain 
fatg svanir en sia collec-
ziun. Per far la segira ha el
sin quai vulì far tar la
posta in pajament da 50
francs.

Ma il funcziunari da
posta ha miss en 

faudas il frunt e retegnì 
il formular da pajament
cun l’import da 0.03 
francs per sclerir sche il
pajament d’in import cun
ina cifra spèr saja atg-
namain pussaivel tenor le-
scha postala e tenor pra-
tica da giurisdicaziun dal
Tribunal federal.

Il pover filatelist ha en ils
dis suandants retschavì

ina ulteriura furniziun da
marcas novas da las Na-
ziuns unidas, agiunt era er
in quint cun l’import re-
gular e cun il debit da 3
raps per in total da 22.73
francs. Intant ha la posta
fatg ses scleriments, na ha
però betg savì metter en
vista al filatelist contem-
poran sche in tal pajament
saja insumma pussaivel te-

nor il traffic da pajaments
regular.

Uss s’avra davant noss
filatelist in precipizi.

Sch’el na po betg pajar cau-
sa motivs stringents dal
traffic da pajaments gene-
ral, il computer da las Na-
ziuns unidas vegn a spidar
ora ulteriuras admoniziuns.
La scussiun sin sequestra-
ziun vegn ad esser la conse-
quenza da sia illiquiditad
tecnica. Pi tard vegn a
stampar ora il medem
computer in cumond da
pajament. Il possess dal
contemporan vegn a vegnir
vendì a l’ingiant, surtut sia
collecziun da marcas novas
da las Uniuns unidas – e
tut pervi da quels 3 raps
dal diavel.

Ina consolaziun furiusa
vegn però a restar al fila-

telist cun corp ed olma. Igl
n’è betg segir sche igl è
pussaivel da scursar accu-
ratamain or da la massa da
concurs ina summa cun
trais singuls raps per satis-
far la pretaisa giustifitgada
dal creditur.

■ GLOSSA

E tut pervi da trais raps

